
Together, we can keep hope alive through education.

KTWG’s fundraising program focuses on five main priorities: 

Teaching and learning materials; 
Annual teacher subsidies; 
Repair and construction of school buildings; 
Safe and supportive boarding houses; and, 
Emergency support for children in susceptible



တၢ်ထဲးဂံၢ်ထဲးဘါအဆိကတၢၢ်လၢ တၢ်ဒီသဒၢဖိသၣ်
တၢ်ရဲၣ်တၢ်ကျဲၤလၢတၢ်ဒီသဒၢဖိသၣ်တဖၣ်အခွဲးယၥ်န့ၣ် တၢ်စးထီၣ်အီၤယံၥ်တ့ၢ်လံ တချုးလၢဘီမုၢ်စၢဖှိၣ်ကရၢ အၢၣ်လီၤအီ
လီၤဘၣ်ထွဲဖိသၣ်ခွဲးယၥ်တဖၣ်န့ၣ်လီၤ. ဖဲ ၁၉၂၄ နံၣ်, ထံကီၢ်ပတီၢ် တၢ်မၤသကိးအိၣ်ဒီး တၢ်အၢၣ်လီၤအီလီၤလၢ တၢ်တူၢ်လိၥ်
ကၠံနံၣ်ဘၣ်လံၥ်ဘိးဘၣ်ရၤလီၤဘၣ်ဃးဖိသၣ်အခွဲးယၥ်, ဘၣ်တၢ်ကွဲးအီၤလၢ Eglantyne Jebb, လၢ အမ့ၢ်ပှၤဒုးအိၣ်ထီၣ်
Save the Childrenန့ၣ်လီၤ. အ၀ဲနၥ်၀ဲလၢ ဖိသၣ်တဖၣ် ကြၢးအိၣ်ဒီးခွဲးယၥ်လၢ ကန့ၢ်ဘၣ် တၢ်အီၣ်တၢ်အီ, တၢ်ကူၣ်ဘၣ်
ကူၣ်သ့, ဒီး တၢ်ဘံၣ်တၢ်ဘၢန့ၣ်လီၤ. 

ဟီၣ်ခိၣ်ဒီဖျၢၣ်  တၢ်ဒုးခံဘျီတဘျီ ၀ံၤအလီၢ်ခံ, ဘီမုၢ်စၢဖှိၣ်ကရၢဆဲးမၤ၀ဲတၢ်မၤအံၤန့ၣ်လီၤ. ဖဲ ၁၉၅၉နံၣ်, ဘီမုၢ်စၢဖှိၣ်ကရၢ
အၢၣ်လီၤတူၢ်လိၥ်အါထီၣ်၀ဲ တၢ်ဂ့ၢ်လီၤတံၢ်လီၤဆဲး ဘၣ်ဃး ဖိသၣ်ခွဲးယၥ်လံၥ်ဘိးဘၣ်သ့ၣ်ညါ, ဂံၢ်ခီၣ်ထံးခွဲးယၥ်အထံၣ်တဆံ
န့ၣ်လီၤ. ဘၣ်ဆၣ်သနၥ်က့ လံၥ်ဘိးဘၣ်သ့ၣ်ညါအံၤ တမ့ၢ်တၢ်အိၣ်လၢ သဲစးတၢ်ဘျၢပူၤလီၤတံၢ်လီၤဆဲးဘၣ်. မ့ၢ်၀ဲဒ်တၢ်နဲၣ်
ကျဲလၢ ထံကီၢ်တဖၣ်အဂီၢ်န့ၣ်လီၤ. 

တၢ်ဒုးအိၣ်ထီၣ် ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးအယၥ်သ့ၣ်တဖၣ်
ဖဲ ၁၉၇၈ နံၣ်, ပိၣ်လၣ် ပၥ်ဖျါထီၣ်တၢ်ထံၣ်လၢ ကဒုးအိၣ်ထီၣ် တၢ်အၢၣ်လီၤအီလီၤဘၣ်ထွဲ ဖိသၣ်ခွဲးယၥ်လၢ အဖိးသဲစးလၢ ထံ
ကီၢ်တဖၣ်အၢၣ်လီၤတူၢ်လိၥ်၀ဲန့ၣ်လီၤ. တၢ်ဆိကမိၣ်တဖၣ်ဘၣ်တၢ်အၢၣ်လီၤတူၢ်လိၥ်ဖဲ ထံဂုၤကီၢ်ဂၤဖိသၣ်မုၢ်နံၤ ဖဲ ၁၉၇၉
နံၣ်, ဒီး ဘီမုၢ်စၢဖှိၣ်ကရၢ ဒုးအိၣ်ထီၣ်တၢ်မၤသကိးကရူၢ် လၢ တၢ်ကွဲးပတြီၥ် လံၥ်ဃံးဃၥ်န့ၣ်လီၤ. ပှၤမၤသကိးတၢ်ကရူၢ်အံၤ
ပၣ်ဃုၥ်စ့ၢ်ကီးဒီး ခၢၣ်စးတဖၣ်ဒ်အမ့ၢ် ထံကီၢ်ပဒိၣ်, ခၢၣ်စးကရၢဒ်သိးဒီး UNICEF ဒီး ကရၢသဘျ့အါဖုန့ၣ်လီၤ. 

တၢ်အၢၣ်လီၤအီလီၤတၢ်ကွဲးပတြီၥ်တၢ်မၤဂ့ၢ်၀ီအံၤယံၥ်၀ဲ အနံၣ်တဆံန့ၣ်လီၤ. ဖဲ ၁၉၈၉ လါနိၣ်၀့ဘၢၣ် ၂၀ သီ, ဘီမုၢ်စၢဖှိၣ်က
ရၢဘျီၣ် ဒိၣ်တၢ်အိၣ်ဖှိၣ် တူၢ်လိၥ်၀ဲ တၢ်အၢၣ်လီၤအီလီၤဘၣ်ထွဲဖိသၣ် အခွဲးယၥ်သ့ၣ်တဖၣ် လၢတၢ်သးတဖျၢၣ်ဃီန့ၣ်လီၤ. ထံ
ကီၢ်အဘ့ၣ် ၂၀ အၢၣ်လီၤတူၢ်လိၥ်၀ံၤအလီၢ်ခံ တၢ်ပၥ်ဂၢၢ်ပၥ်ကျၢၤအီၤဖဲ ၁၉၉၀ နံၣ် လါစဲးပတ့ဘၢၣ် ၂သီန့ၣ်လီၤ.

ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးအယၥ်သ့ၣ်တဖၣ် အတၢ်စံၣ်တဲစိၤအဂ့ၢ်
(ဟီၣ်ခိၣ်ဒီဖျၢၣ် ဖိသၣ်မုၢ်နံၤ)

ဟီၣ်ခိၣ်ဒီဖျၢၣ် ဖိသၣ်မုၢ်နံၤအံၤ ဘၣ်တၢ်သ့ၣ်ညါစ့ၢ်ကီးအီၤ ဒ်အမ့ၢ် ဘီမုၢ်စၢဖှိၣ်ကရၢတၢ်အၢၣ်လီၤအီလီၤ ဘၣ်ထွဲ ဖိသၣ်ခွဲးယၥ်
(United Nations Convention on the Rights of the Child)မုၢ်နံၤ, ဘၣ်တၢ်မၤအီၤကိးမုၢ်နံၣ်ဒဲး ဖဲလါနိၣ်၀့ဘၢၣ်
၂၀ သီန့ၣ်လီၤ. လၢမုၢ်နံၤအံၤ တၢ်ဂ့ၢ်ခိၣ်သ့ၣ်ကါဒိၣ်ခံထံၣ် ဟဲအိၣ်ထီၣ်၀ဲလၢ တၢ်စံၣ်စိၤတဲစိၤပူၤ ဘၣ်ဃး ဖိသၣ်အခွဲးယၥ်န့ၣ်
လီၤ. တၢတထံၣ်, ဖဲ ၁၉၅၉နံၣ်, ဘီမုၢ်စၢဖှိၣ်ကရၢ ဘျီၣ် ဒိၣ်တၢ်အိၣ်ဖှိၣ်တူၢ်လိၥ် တၢ်ဘိးဘၣ်သ့ၣ်ညါ ဖိသၣ်အခွဲးယၥ်သ့ၣ်တ
ဖၣ်န့ၣ်လီၤ. နံၣ်သၢဆံ၀ံၤအလီၢ်ခံ,  ဖဲ ၁၉၈၉နံၣ် လါနိၣ်၀့ဘၢၣ် ၂၀သီ, ဘီမုၢ်စၢဖှိၣ်ကရၢ မၤတၢ်အၢၣ်လီၤတူၢ်လိၥ် ဖိသၣ်အခွဲး
ယၥ်လၢ ဘျီၣ် ဒိၣ်တၢ်အိၣ်ဖှိၣ်, လၢအကဲထီၣ်တၢ်ပၥ်ပနီၣ်အဂၢၢ်အကျၢၤလၢ တၢ်စံၣ်တဲစိၤအပူၤ ဒီးပှၤအါကတၢၢ် အၢၣ်လီၤတူၢ်
လိၥ်၀ဲဒ်အမ့ၢ် ဟီၣ်ခိၣ်ဖိ အခွဲးယၥ်လံၥ်ဃံးဃၥ်တဘ့ၣ်အသိးန့ၣ်လီၤ.



ဘၣ်မနုၤလၢဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ်သ့ၣ်တဖၣ် မုၢ်နံၤအံၤ အ
ရ့ဒိၣ်လဲၣ်

ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ် (UNCRC) မုၢ်နံၤ, ဘၣ်တၢ်ကိးစ့ၢ်ကီးလၢ ဟီၣ်ခိၣ်ဒီဖျၢၣ် ဖိသၣ်
မုၢ်နံၤ, မုၢ်တနံၤအံၤမ့ၢ်မုၢ်နံၤလၢ အရ့ဒိၣ်, တမ့ၢ်ထဲတၢ်မၤလၤကပီၤအဂီၢ်ဘၣ်. မ့ၢ်၀ဲတၢ်ဒုးသ့ၣ်နီၣ်က့ၤ ဟီၣ်ခိၣ်ဒီဖျၢၣ် တၢ်အၢၣ်
လီၤလၢ တၢ်ဒီသဒၢ ဒီး ကမၤဆူၣ်ထီၣ် တၢ်ခွဲးတၢ်ယၥ်တဖၣ်လၢ ဖိသၣ်ကိးဂၤဒဲးအဂီၢ်န့ၣ်လီၤ. မုၢ်နံၤအံၤညီနုၢ် တၢ်ဟ့ၣ်တၢ်
သ့ၣ်ညါနၢ်ပၢၢ်, ဟ့ၣ်ဂံၢ်ဟ့ၣ်ဘါတၢ်ဟံးထီၣ်ဖီၣ်ထီမူဒါ, တၢ်ဖံးတၢ်မၤတုၤလီၤတီၤလီၤ ဒီး ဟ့ၣ်ဖိသၣ်သ့ၣ်တဖၣ် တၢ်ခွဲးတၢ်ယၥ်
လၢ ကတဲဖျါထီၣ်အတၢ်အိၣ်မူဒီး တၢ်လိၣ်ဘၣ်တဖၣ်န့ၣ်လီၤ. 
. 
UNICEF ဟံးန့ၢ်မူဒါအရ့ဒိၣ် လၢ ကသုးကျဲၤတၢ်အိၣ်ဖှိၣ်ရိဖှိၣ် လၢဟီၣ်ခိၣ်ဒီဖျၢၣ် န့ၣ်လီၤ. တၢ်သ့ၣ်တဖၣ် ပၣ်ဃုၥ်ဒီး

ဘၣ်ဃးဒီးတၢ်ကူၣ်ဘၣ်ကူၣ်သ့တၢ်ဟူးတၢ်ဂဲၤလၢ ကၠိတဖၣ်အပူၤ
ကမျၢၢ် တၢ်တဲသကိး ဒီး တၢ်ထံၣ်လိၥ်တၢၣ်ပီၣ်တၢၣ်ပီသကိးတၢ်တဖၣ်
ဆဲးကျိးန့ၢ်တီၤ (Social media) တၢ်ဟူးတၢ်ဂဲၤတဖၣ်

လၢထံကီၢ်အါဘ့ၣ်အပူၤ ဖဲမုၢ်နံၤအံၤ ဖိသၣ်တဖၣ်ဘၣ်တၢ်ဟ့ၣ်အီၤခွဲးယၥ်လၢ ကဟံးန့ၢ်၀ဲမူဒါ လၢထံကီၢ်ပဒိၣ်တၢ်မၤ, တၢ်က
စီၣ် ဒီး တၢ်ကူလဲၢ်မၤကၤ တၢ်ဖံးတၢ်မၤလၢ ဒီတနံၤအဂီၢ်န့ၣ်လီၤ. တၢ်အံၤမၤစၢၤပ၀ဲပှၤဒိၣ်တုၥ်ခိၣ်ပှဲၤတဖၣ်လၢ ပကဒိကနၣ်
အ၀ဲသ့ၣ် ဒီး နၢ်ပၢၢ်အတၢ်ထံၣ်တၢ်သ့ၣ်ညါတဖၣ်န့ၣ်လီၤ.

ဟီၣ်ခိၣ်ဒီဖျၢၣ် တၢ်ဆီၣ်ထွဲမၤစၢၤဒီး တၢ်မၤဂၢၢ်မၤကျၢၤ

ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ် ဒိးန့ၢ်ဘၣ်၀ဲတၢ်ဆီၣ်ထွဲမၤစၢၤလၢအဆိအချ့န့ၣ်လီၤ. ဖဲ ၁၉၉၀
နံၣ်အလၢၥ်, ထံကီၢ် ၅၇ ဘ့ၣ် အၢၣ်လီၤပၥ်ဂၢၢ်ပၥ်ကျၢၤ ၀ဲဒၣ်န့ၣ်လီၤ. တနံၤအံၤ, ထံကီၢ် ၁၉၆ ဘ့ၣ် ပၥ်ဖှိၣ်သးလၢ တၢ်အၢၣ်
လီၤအီလီၤ, တၢ်အံၤ ဟ့ၣ်ဂံၢ်ဟ့ၣ်ဘါ ထံကီၢ်အါဘ့ၣ်အတၢ်အၢၣ်လီၤတူၢ်လိၥ် ဘၣ်ဃးပှၤဂ့ၢ်၀ီခွဲးယၥ်လၢ လံၥ်ဃံးဃၥ်ပူၤန့ၣ်
လီၤ. ဘီမုၢ်စၢဖှိၣ်ကရၢ အကရၢဖိလၢ အတမၤတၢ်အၢၣ်လီၤအီလီၤလၢသဲးစးတၢ်ဘျၢအပူၤမ့ၢ်၀ဲ အမဲရံကၤကီၢ်စၢဖှိၣ်န့ၣ်လီၤ.  
ထံကီၢ်အါဘ့ၣ်လၢ ပၥ်ဂၢၢ်ပၥ်ကျၢၤ  ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ်န့ၣ် ကဘၣ်လူၤပိၥ်ထွဲ၀ဲ တၢ်
သိၣ်တၢ်သီတၢ်ဘျၢတဖၣ် ဒီး ကဘၣ်ဆှၢထီၣ် လံၥ်တၢ်ပၥ်ဖျါ ဘၣ်ဆၢဘၣ်ကတီၢ် ဆူ ဘီမုၢ်စၢဖှိၣ်ကရၢကမံးတံၥ်ဘၣ်ထွဲဖိ
သၣ်အခွဲးယၥ်သ့ၣ်တဖၣ်အအိၣ်, လၢကသမံသမိး ကရၢဖိတဖၣ် အတၢ်ဒီသဒၢ ဖိသၣ်ခွဲးယၥ်သ့ၣ်တဖၣ်ဂ့ၤ၀ဲဒ်လဲၣ်န့ၣ်လီၤ.

ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးအယၥ်န့ၣ် စံးကတိၤဘၣ်ဃးတၢ်မနုၤတ
ဖၣ်လဲၣ်
ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ် အဆၢဖိ အိၣ် (၅၄) ထံၣ် ဒီး တၢ်ကတိၤလၢညါန့ၣ်လီၤ. တၢ်အံၤ
ကျၢၢ်ဘၢ၀ဲတၢ်ဂ့ၢ်အါမးလၢ ဘၣ်ထွဲဒီးဖိသၣ်တၢ်အိၣ်မူဒီး ပၣ်ဃုၥ်စ့ၢ်ကီးတၢ်ခွဲးတၢ်ယၥ် ဒ်အမ့ၢ်-

ခွဲးယၥ်လၢ ကအိၣ်မူဒီး ကဂုၤထီၣ်ပသီထီၣ်
ခွဲးယၥ်လၢ တၢ်ကူၣ်ဘၣ်ကူၣ်သ့
ခွဲးယၥ်လၢ ကဒီသဒၢ တၢ်မၤပယွဲ ဒီး တၢ်ဟံးန့ၢ်တၢ်ဘၣ်ဘျုးလၢဖိသၣ်အဖီခိၣ်
ခွဲးယၥ်လၢ ကဟ့ၣ်ထီၣ်တၢ်ထံၣ်တဖၣ်ဒီး နၢ်ဟူအကလုၢ်
ခွဲးယၥ်လၢ ကဒိးန့ၢ်တၢ်အိၣ်ဆူၣ်အိၣ်ချ့အတၢ်ကဟုကယၥ် ဒီး ပှၤဂ့ၢ်၀ီတၢ်မၤစၢၤတဖၣ်

တၢ်အၢၣ်လီၤအီလီၤအံၤ ပၥ်ပနီၣ် ဖိသၣ်တဖၣ် နီၢ်တဂၤစုၥ်စုၥ်အတၢ်ထံၣ်ဒီး တၢ်လိၣ်ဘၣ်တဖၣ်န့ၣ်လီၤ. တၢ်အ၀ဲအံၤမ့ၢ် တၢ်
ဆီတလဲဖးဒိၣ်တမံၤ ဘၣ်ဃးဒီးတၢ်ထံၣ်ဒီးတၢ်ပၥ်သူၣ်ပၥ်သးလၢ ဖိသၣ်အဖီခိၣ် ခီဖျိ ထံဂုၤကီၢ်ဂၤ သဲစးတၢ်ဘျၢန့ၣ်လီၤ. 



တၢ်ကတိၤလၢခံ
ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ်(UNCRC) မုၢ်နံၤအံၤ မ့ၢ်မုၢ်နံၤတနံၤလၢ အဒုးသ့ၣ်နီၣ်ပှၤနီၢ်နီၢ်
ဘၣ်ဃး ဖိသၣ်တဖၣ်န့ၣ် တမ့ၢ်ထဲခါဆူညါခိၣ်နၢ်တဖၣ်ဘၣ်.  အ၀ဲသ့ၣ်မ့ၢ် နီၢ်တဂၤစုၥ်စုၥ်လၢ အိၣ်ဒီးခွဲးယၥ် ဒီး တၢ်ကဘၣ်ပၥ်
ကဲအီၤလၢမုၢ်မဆါတနံၤအံၤန့ၣ်လီၤ. တၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ်သ့ၣ်တဖၣ်အံၤ ကဲထီၣ်၀ဲတၢ်မၤစၢၤလၢ တၢ်
ဒုးအိၣ်ထီၣ် ဟီၣ်ခိၣ်ဒီဖျၢၣ် အပနီၣ် လၢတၢ်ကဘၣ်အံၤထွဲကွၢ်ထွဲမၤစၢၤ ဖိသၣ်တဖၣ်ဒ်လဲၣ်န့ၣ်လီၤ. ခီဖျိ တၢ်မၤ၀ဲ ဘီမုၢ်စၢဖှိၣ်
ကရၢ တၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ်သ့ၣ်တဖၣ် (UNCRC) မုၢ်နံၤ လၢကိးနံၣ်ဒဲး ဖဲလါနိၣ်၀့ဘၢၣ် ၂၀ သီအဃိ,
ဟီၣ်ခိၣ်ဒီဖျၢၣ် အၢၣ်လီၤတူၢ်လိၥ်လၢ တၢ်ကဒုးအိၣ်ထီၣ် တၢ်ပူၤဖျဲးဒီး တၢ်တကွၢ်မဲၥ်တၢ်, ဒီး ပှၤအါဂၤအတၢ်ပၣ်ဃုၥ်ပၣ်ဂီၢ်လၢ
ဖိသၣ်ကိးဂၤ အတၢ်အိၣ်မူဆူညါအဂီၢ်န့ၣ်လီၤ.

တၢ်တၤတၢ်ဒီး တၢ်လဲၤထီၣ်လဲၤထီတဖၣ်
ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ်(UNCRC) အိၣ်ဒီးတၢ်မၤလဲၤထီၣ်လဲၤထီအါမံၤ, တဘျီဃီအိၣ်စ့ၢ်
ကီးဒီးတၢ်ဘၣ်ကွၢ်ဆၢၣ်မဲၥ်န့ၣ်လီၤ.   ဖိသၣ်လၢအကကွဲၢ်အိၣ်ဒံးလၢ တၢ်ဖှီၣ်တၢ်ယၥ်, တၢ်မၤဆူၣ်မၤစိး, ဒီး တဒိးန့ၢ်ဘၣ် တၢ်
ကူၣ်ဘၣ်ကူၣ်သ့ဒီး တၢ်အိၣ်ဆူၣ်အိၣ်ချ့ အတၢ်ကဟုကယၥ် တဖၣ်န့ၣ်လီၤ. လၢတၢ်သဘံၣ်သဘုၣ်ဟီၣ်က၀ီၤအပူၤတဖၣ်န့ၣ်,
လီၤဆီဒၣ်တၢ် ဖိသၣ်တဖၣ်မ့ၢ်ပှၤလၢ အတူၢ်ဘၣ်တၢ်ဒီး ကဲထီၣ်တၢ်ဘၣ်ဒိဘၣ်ထံးညီလၢ အ၀ဲသ့ၣ်တဖၣ်အဂီၢ်န့ၣ်လီၤ.
ခိၣ်၀ံး-၁၉ (Covid-19)တၢ်ဆါ စ့ၢ်ကီး ကဲထီၣ်တၢ်မၤတံၥ်တၥ် ဖိသၣ်အတၢ်ခွဲးတၢ်ယၥ်တဖၣ် ဃုၥ်ဒီး တၢ်ကူၣ်ဘၣ်ကူၣ်သ့ဒီး
တၢ်ဒီသဒၢန့ၣ်လီၤ.
ဒ်လဲၣ်ဂ့ၤဂ့ၤ, ဘီမုၢ်စၢဖှိၣ်ကရၢတၢ်အၢၣ်လီၤအီလီၤဘၣ်ထွဲဖိသၣ်အခွဲးယၥ်သ့ၣ်တဖၣ်(UNCRC) မၤစၢၤ တၢ်ဆီတလဲလၢ ထံ
ကီၢ်ပဒိၣ် ဒီး တၢ်ကရၢကရိတဖၣ် ဘၣ်ဃး တၢ်ထံၣ်, တၢ်ပၥ်သးလၢ ဖိသၣ်အဖီခိၣ်န့ၣ်လီၤ. တၢ်သ့ၣ်တဖၣ်အံၤကဲထီၣ်၀ဲ သဲစး
တၢ်ဘျၢအသီ, တၢ်ဆီၣ်ထွဲမၤစၢၤလၢအဂ့ၤ, ဒီး လၢတၢ်ဒီသဒၢ အဂံၢ်ကဆူၣ်ထီၣ်အဂီၢ်န့ၣ်လီၤ. တၢ်အ၀ဲအံၤတၢ်ဟ့ၣ်စိဟ့ၣ်က
မီၤလၢ ဖိသၣ်တဖၣ် လၢကတဲဖျါထီၣ်တၢ်ဒီး ပၣ်ဃုၥ်ပၣ်ဂီၢ်လၢ တၢ်ဆၢတဲၥ်တၢ်မၤလၢ အကဟဲဘၣ်ဒိအ၀ဲသ့ၣ်တဖၣ်န့ၣ်လီၤ.

UNICEF အမူအဒါ
UNICEF မ့ၢ်၀ဲ ဘီမုၢ်စၢဖှိၣ်ကရၢခၢၣ်စးလၢ အဖံးတၢ်မၤတၢ်လၢ ဖိသၣ်တဖၣ်အဂီၢ်န့ၣ်လီၤ. UNICEF မၤ၀ဲ ဟီၣ်ခိၣ်ဒီဖျၢၣ် ဖိ
သၣ်မုၢ်နံၤ လၢကပၥ်ဖျါထီၣ်တၢ်ဂ့ၢ် ဒ်အမ့ၢ် တၢ်ဖှီၣ်တၢ်ယၥ်, တၢ်ကူၣ်ဘၣ်ကူၣ်သ့, တၢ်အိၣ်ဆူၣ်အိၣ်ချ့  ဒီး တၢ်ဒီသဒၢတဖၣ်
န့ၣ်လီၤ. UNICEF ဖံးမၤစ့ၢ်ကီးတၢ်ဒီး ပှၤမံၤဟူသၣ်ဖျါတဖၣ်, ထံကီၢ်ပဒိၣ်, ပှၤမၤမုၢ်ကျိၤ၀ဲၤကွၥ်တၢ်မၤတဖၣ် လၢကဟ့ၣ်ကျိၣ်
စ့တၢ်ဆီၣ်ထွဲမၤစၢၤဒီး တၢ်သ့ၣ်ညါနၢ်ပၢၢ်တဖၣ်န့ၣ်လီၤ.

အဒိ, ဖဲ ၂၀၂၄ နံၣ်, UNICEF မၤ၀ဲ တၢ်ဃုအါထီၣ်ကျိၣ်စ့ တၢ်ရဲၤတၢ်ကျဲၤအမူးဖးဒိၣ် ဖဲ၀့ၢ်လိဒိၣ် ဒီး စးထီၣ်တၢ်ဟူးတၢ်ဂဲၤတ
ဖၣ် လၢကဆီၣ်ထွဲမၤစၢၤ ဖိသၣ်လၢ အအိၣ်လၢတၢ်သဘံၣ်သဘုၣ်ဟီၣ်က၀ီၤ ဒ်ကီၢ်ဆူၣ်ဒၣ် ဒီး ဂၣ်ဇၣ်န့ၣ်လီၤ. UNICEF ဟ့ၣ်
ဂံၢ်ဟ့ၣ်ဘါစ့ၢ်ကီး ကၠိ ဒီး ပှၤတ၀ၢတဖၣ် လၢ ကမၤ၀ဲ လီၢ်က၀ီၤတၢ်ဟူးတၢ်ဂဲၤတဖၣ် ဒီး သိၣ်လိဖိသၣ်တဖၣ်လၢ အ၀ဲသ့ၣ်အခွဲး
အယၥ်အဂ့ၢ်အကျိၤန့ၣ်လီၤ.

